Nafarroako Parlamentuko Mahaiak, 2017ko maiatzaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Luis Zarraluqui Ortigosa jaunak aurkeztutako galdera, errepide-obra berria hasteari dagokionez Gobernuak darabilen aurreikuspenari eta Nafarroako Errepide Plan berri bat egiteari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko maiatzaren 22an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro talde parlamentarioari atxikitako foru parlamentari Luis Zarraluqui Ortigosa jaunak, Legebiltzarreko Erregelamenduak ematen dizkion ahalmenez baliatuz eta ondoko zioen azalpenean adierazitakoa oinarri:

Gauza arras jakina da Nafarroan ez dela errepide berririk eraikitzeko obrarik egin A-12a Logroñorekin lotzeko itxitura amaitu zenetik. Obra hartan, Nafarroak 20 milioi euro baino zertxobait gehiago jarri zituen, batik bat 2012tik 2015era bitarte. 2016ko eta 2017ko Nafarroako Aurrekontu Orokorretan ez da euro bakar bat ere aurreikusi xede horretarako.

Halere, eta hori ere gauza jakina dela uste dugu, badira beharrizan batzuk berriz ere gaurkotasunekoak direnak, susperraldi ekonomikoaren ondorioz trafikoa areagotu baita. Parlamentu honek bere garaian onetsitako Nafarroako Errepideen 2010-2018 Plana laster asko geratu zen zaharkituta krisi ekonomikoaren erruz, eta haren indarraldia hurrengo urtera bitartekoa besterik ez da.

Hori dela-eta, honako hau eskatzen dut:

Gai horri buruzko honako galdera hau onartzea eta izapidetzea, Nafarroako Gobernuak Osoko Bilkuran ahoz erantzun dezan:

• Gobernuak zer aurreikuspen darabil legegintzaldia bukatu bitartean errepide-obra berriak egiteari dagokionez? Zer diru-kopuru aurreikusi du xede horretara bideratzea 2018ko eta 2019ko aurrekontuetan?

• Lau alderdien arteko akordioan horri buruzko ezer jasotzen ez bada ere, asmorik al daukazu Nafarroako Errepideen 2010-2018 Plan indarduna berrikusteko, halatan bertako aurreikuspenak birformulatu eta bizi dugun garaiari egokituriko inbertsio-proposamen bihurtze aldera? Zer denbora-aurreikuspen darabilzu, halakorik baldin badaukazu, plan berri hori aurkezteari begira?

Iruñean, 2017ko maiatzaren 18an

Foru parlamentaria: Luis Zarraluqui Ortigosa

